
JSMP realiza treinamentu ba lider komunidade feto iha Sucu Cai-Cua    

Sub Distritu Vemasse-Baucau 

Durante loron 8-9 fulan Fevereiru 2012, JSMP liu husi Unidade Justisa ba Feto hala’o aktividade 

treinamentu ba lider komunidade feto iha Suku Cai-Cua, Sub-Distritu Vemasse, Distritu Baucau. 

Programa treinamentu ne’e ho tema Lei Kontra Violénsia Doméstika no Kódigu Penál husi 

Perspetiva Jéneru. Partisipantes ne’ebé partisipa iha treinamentu ne’e hamutuk  21 no hotu – 

hotu feto 

Diretór JSMP Luis de Oliveira Sampaio haktuir katak”atividade treinamentu ne’ebé hala’o 

fokus ba lider komunidade feto ho objetivu atu hasae koñesimentu lider lokal sira, liu liu lider 

feto sira konabá lei, aleinde ne’e trinamentu ne’e mós hala’o hodi hasae sira nia kuñesimentu 

oinsa atu asesu ba prosesu justisa formal.   

Iha parte seluk Xefe do Suku Cai-Cua iha ninia intervensaun ba programa treinamentu ne’e 

haktuir katak, “hanesan autoridade lokal nia sente orgullu ho treinamentu ne’e tanbá bele 

transfere informasaun ne’ebé util teb-tebes ba iha ninia komunidade liu-liu parte grupu feto hodi 

nune’e sira bele hatene direitamente direitu no dever sira ne’ebé regula iha lei nomós 

prosedimentu legal sira”  

Aleinde ne’e nia reforsa tan katak, treinamentu ba Lei Kontra Violénsia Doméstika no Kódigu 

Penál ne’e importante duni hodi regula konabá hahalok violénsia doméstika hanesan krime 

públiku. Mesmu nune’e, nia mós haktuir katak to’o agora  iha ninia suku komunidade barak 

maka seidauk hatene didiak konabá informasaun hirak ne’e.  



Iha parte seluk lider komunidade hato’o sira ninia rekomendasaun ba JSMP atu nafatin kontinua 

hala’o treinamentu ba komunidade ne’ebé  iha área remotas tanbá iha problema barak maka 

akontese.  

Tuir observasaun JSMP konabá aktividade treinamentu en jerál partisipante sira interesante tebes 

atu rona nomós ativu iha sesaun diskusaun nian durante loron rua nia laran.   

Programa treinamentu ne’e realiza tanbá hetan suporta finanseiru husi Royal Norwegian 

Embassy iha Jakarta-Indonesia. 

 Atu hetan informasaun klean liu tan favor kontaktu direitamente:  

Luis de Oliveira Sampaio  

Diretór Ezekutivu JSMP 

Email, luis@jsmp.minihub.org  

Telefone: 3323883/7295795 

 

 

       

 

 

 


